
	                                        Хроника 


● 7 ноябрьдә Казанга РФ ФҖ Федерация Советы Рәисе Валентина Матвиенко килде. Аны “Казан” халыкара аэропортында ТР Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин һәм башка рәсми затлар каршы алды.
Валентина Матвиенко Казанда интеллектуаль милек мәсьәләләре буенча РФ Федерация Советы рәисе карамагындагы совет утырышына килде. Аның эшендә Федерация Советының Фән, мәдәният һәм мәгълүмат сәясәте комитеты рәисе урынбасары Виктор Косоуров, РФ мәгариф һәм фән министры урынбасары Людмила Огородова, ТР Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин, федераль һәм төбәк хакимиятләренең башкарма, закон чыгару органнары җитәкчеләре һ.б. катнашты. 

Интеллектуаль милек мәсьәләләренә багышланган әлеге мөһим утырышны Татарстанның кабул итүенең җитди сәбәбе бар. Федерация Советы Рәисе Валентина Матвиенко билгеләп узганча, республика үз мисалында төбәкләр дәрәҗәсендә инновацион активлыкны нәтиҗәле стимуллаштыру үрнәген күрсәтә. 

Бүгенге утырышта шулай ук киләсе елның 1 гыйнварыннан илдә гражданлык әһәмиятендәге НИОКРны исәпкә алу буенча бердәм дәүләт мәгълүмат системасы эшли башлаячагы хәбәр ителде, аңа төбәкләрдәге шундый системаларны интеграцияләү зарурлыгы җиткерелде. 

● 9 ноябрьдә ТР Дәүләт Советы Рәисе Фәрит Мөхәммәтшин Хокук саклау хезмәткәрләре бәйрәмендә катнашты.

ТР Президенты һәм ТР Дәүләт Советы исеменнән җыелганнарга мөрәҗәгатендә Фәрит Мөхәммәтшин, вакытка һәм хезмәтнең атамасына бәйсез рәвештә аның эшчәнлегенең асылы үзгәрешсез кала – ул гражданнарның хокукларын, ирекләрен һәм законлы ихтыяҗларын яклау, дип билгеләп үтте. 

Ф.Мөхәммәтшин ТР полициясенең Универсиадага әзерлек һәм аны уздыру вакытында эшчәнлегенә аерым игътибар бирде, әлеге эшнең республика һәм ил дәрәҗәсендә генә түгел, ә халыкара дәрәҗәдә дә билгеләп үтелүен ассызыклады. 

ТР парламенты спикеры сүзләренчә, милләтара һәм конфессияара мөнәсәбәтләргә, шулай ук дини чагылышларга һәм башка фанатиклыкка карата чара күрү мәсьәләләрендә эчке эшләр органнарына һәм хокук саклау системасының махсус хезмәтләренә аеруча зур җаваплылык йөкләнә. 

Бүгенге тантаналы чара барышында, эшкә тугрылык күрсәткән һәм хезмәт вазыйфаларын намуслы башкарган өчен, республиканың полиция хезмәткәрләрен бүләкләү булды. Хезмәт урынында һәлак булган полиция хезмәткәрләренең туганнары да бәйрәм чарасыннан читтә калмады: алар шулай ук бәйрәмгә чакырылган иде. 

Тантана вакытында бер минут тынлык та булды. Чарага җыелганнар экранда Ватан өчен тормышларын биргән эчке эшләр органнары хезмәткәрләренең исемнәрен күрә алдылар. 
● 12 ноябрьдә ТР Дәүләт Советы Рәисе Фәрит Мөхәммәтшин Бурятия Республикасы Халык Хуралы Рәисе Матвей Гершевич белән очрашты. 

Рәсми очрашу алдыннан ТР Дәүләт Советы Секретаре Лилия Маврина кунакларга парламент үзәге һәм парламентаризм музее буенча экскурсия үткәрде. 

Фәрит Мөхәммәтшин кунакларга парламент составы, комитетлар эшчәнлеге, депутатлар берләшмәләре, республикада сәнәгать һәм нефть химиясе өлкәсе үсеше, 2013 елга Универсиада кебек киң күләмле спорт чарасы үткәрелү сәбәпле, башкаланың үзгәрүе турында сөйләде. 

Матвей Гершевич Бурятиянең табигый ресурсларга, күп төрле файдалы казылмаларга бай булуы, уникаль Байкал күле янындагы рекреацион зона үсеше хакында сөйләде. Очрашуда катнашучылар ике республика закон чыгару хакимиятенең институтларын үстерү һәм эшләтү тәҗрибәсе белән уртаклашты. 

Гершевич ТР Дәүләт Советы делегациясен килешү имзалау өчен Бурятия Республикасына җавап визиты белән чакырды. 

Бу чара ахырында яклар истәлекле бүләкләр алышты һәм киләчәктә дә хезмәттәшлек итү турында килеште.
● 12 ноябрьдә ТР Дәүләт Советында Татарстан Республикасында РФ Конституциясе кабул ителүгә 20 ел тулуны бәйрәм итүгә әзерләнү һәм үткәрү комитеты утырышы узды. Россиянең төп законы юбилеена әзерлек буенча эш юнәлешләре уңаеннан фикер алышуны оештыру комитеты җитәкчесе, Татарстан Республикасы Дәүләт Советы Рәисе Фәрит Мөхәммәтшин үткәрде. 

Республика парламенты җитәкчесе, оештыру комитеты утырышын ачып, гомумән ил буенча РФ Конституциясенең 20 еллыгын бәйрәм итүгә әзерлек буенча киң күләмле эш алып барыла, дип билгеләп үтте. 

ТР Дәүләт Советы Рәисе республика мәктәпләрендә һәм вузларында үткәрелә торган парламент дәресләре турында сөйләде. 
Парламент җитәкчесе дәүләт хезмәткәрләренең Конституциянең төп законнары буенча белемнәре мәсьәләсен дә кузгатты. “Халык белән эшләүче түрәләргә РФ Конституциясен, шулай ук үз субъектлары Конституциясен яки Уставын белү зарур. Бу юнәлештә эш алып барыла”, - диде ул. 

Утырышта ТР Муниципаль берәмлекләр советы рәисе Миңсәгыйть Шакиров, ТР мәдәният министры урынбасары Ирада Әюпова чыгыш ясады. 

● 12 ноябрьдә Дәүләт Советында хайваннарны саклау турындагы закон проектына багышланган киңәшмә түгәрәк өстәл форматында үтте. КПРФ фракциясе оештырган әлеге чарада парламент депутатлары, республика һәм муниципаль хакимиятнең башкарма органнары вәкилләре, хайваннарны саклау белән шөгыльләнүче иҗтимагый оешмалар әгъзалары һәм хокук саклау органнарының җаваплы хезмәткәрләре катнашты.

Киңәшмәне ачып, Дәүләт Советы Президиумы әгъзасы Хафиз Миргалимов барлык якларның катнашында оештырылган мондый сөйләшүнең зарурилыгын “Татарстан Республикасында хайваннарны асрау турында” закон проектына адресланган төзәтмәләрне гомумиләштерү белән аңлатты. 
Күпчелек төзәтмәләрнең авторы депутат Артем Прокофьев үз чыгышында әлеге закон проектының республикада зур резонанс алуын һәм җәмәгатьчелектән бик күп эшлекле һәм конструктив тәкъдимнәр керүен әйтеп узды. 
Хайваннар асрау турындагы законның нинди булырга тиешлеге турында карашлары белән “Тормышка хокук” җәмгыятеннән Фидаил Үтәгәнов, хайваннарны яклау җәмгыятеннән Неля Кайбелева, кинологлар спорт федерациясеннән Диләрә Әхмәтова һәм “Зоозабота” оешмасыннан Вера Селезнева уртаклаштылар. Үз чыгышларында алар закон проектын камилләштерү буенча эш комиссиясе төзергә, документның аңлатучан юнәлешен көчәйтергә, хайваннар өчен приютларның статусын ачыкларга, чит илләр тәҗрибәсен тирәнрәк өйрәнергә һәм кулланырга чакырдылар. Иҗтимагый оешмалар вәкилләре дәүләт структураларының хайваннарны стерильләштерү бәяләрен активрак контрольдә тотуын таләп иттеләр, чөнки, алар фикеренчә, әлеге хезмәтләрнең бәяләре күпчелек гади гражданнарны куркытырлык. Хайваннарны рәттән барысын да “чиплау” юлын да алар бик нәтиҗәле дип атадылар. Бу алым, мәсәлән, теркәлгән хайваннарны күзәтеп торырга, аларның югалган хуҗаларын эзләп табарга, кешеләрнең йорт хайваннары өчен җаваплылыгын арттырырга мөмкинлек бирәчәк (“чип” салынган хайван урамга куып чыгарылган очракта аның хуҗасын ачыклап һәм җавапка тартып була). 

“Чиплау” алымына Казан шәһәре Башкарма комитетының торак-коммуналь хуҗалык комитеты рәисе Искәндәр Гыйниятуллин, ТР Баш ветеринария идарәсе бүлек җитәкчесе Максим Кляцкий, ТР ЭЭМ кинология зональ үзәге баш белгече Хәйдәр Мөхәммәтгалиев та теләктәшлек белдерделәр. Аларның чыгышларында идарәче компанияләргә бу өлкәдә бурычлар билгеләү, муниципалитетларга акча белән тәэмин ителгән вәкаләтләр тапшыру турында тәкъдимнәр яңгырады. 

Тема буенча фикер алышуларга йомгак ясап, Артем Прокофьев барлык теләкләрнең һәм тәкъдимнәрнең исәпкә алынасын белдерде һәм аларның закон проектын уңай якка үзгәртәчәгенә ышандырды. 

● 13 ноябрьдә ТР Дәүләт Советы Рәисе Фәрит Мөхәммәтшин Яшел Үзәндә район башлыклары өчен өстәмә белем бирү программасының икенче модуле ачылышында катнашты. Әлеге модуль муниципаль берәмлек башлыгының профессиональлегенә һәм җәмгыять-сәясәт эшлеклесе буларак шәхескә багышлана. 
Фәрит Мөхәммәтшин территориядә уңай иҗтимагый-сәяси хәл урнаштыруда район башлыкларының роле турында лекция укыды. 

Республика парламенты җитәкчесе республиканың социаль-икътисадый үсеше, салым-бюджет сәясәте, хакимиятләр арасында вәкаләтләр, милли һәм дини экстремизмга каршы көрәш турында сөйләде. Ул 2014 елда ТР Дәүләт Советына сайлаулар һәм 2015 елда ТР Президенты сайлаулары белән бәйле рәвештә сәяси вәзгыятькә аерым игътибар бирде. 

Закон чыгару эшенә килгәндә, муниципаль хакимият закон инициативасы хокукы белән тулысынча файдаланмый, дип билгеләп үтте Фәрит Мөхәммәтшин. Бу тенденция парламентның 4 чакырылышы буенча дәвам итә. Республика парламенты спикеры район башлыкларын бу эшкә актив катнашырга чакырды. 

 “Безнең команда бердәм. Без – иң көчле командалы төбәкләрнең берсе”, - диде Фәрит Мөхәммәтшин очрашу ахырында һәм киләчәктә район башлыклары белән бергә нәтиҗәле эш алып бару зарурлыгын белдерде. 

Аннары ТР Дәүләт Советы Рәисе актуаль проблемаларга һәм муниципаль районнар эшчәнлегенә кагылышлы сорауларга җавап бирде. 
● 13 ноябрьдә Татарстан парламенты Президиумы утырышы булды. Анда Дәүләт Советының кырык алтынчы утырышы 21 ноябрьдә узачак, дигән карар кабул ителде.

ТР Дәүләт Советы Секретаре Лилия Маврина белдергәнчә, сессиянең көн тәртибенә 28 мәсьәлә кертелә. Алар арасында Татарстан Республикасының 16 закон проекты, 7 федераль закон проекты, закон чыгару инициативасы һәм РФ субъектлары дәүләт хакимиятенең закон чыгару (вәкиллекле) органнарының мөрәҗәгате бар. 

Көн тәртибендәге төп мәсьәлә “Татарстан Республикасының 2014 елга һәм 2015 һәм 2016 елларның планлы чорына бюджеты турында” закон проекты белән бәйле. Лилия Маврина хәбәр иткәнчә, икенче укылышта каралачак закон проектына карата 371 тәкъдим кергән. 

Фәрит Мөхәммәтшин журналистлар белән аралашу вакытында бюджет проектының гади булмавын, кытлыкның зур икәнлеген аңлатып үтте. Бу шартларда парламентарийларның һәр тәкъдимне якларга тиешлеген белдерде. 

● 13 ноябрьдә Яшел Үзәндә Татарстан Халыклары ассамблеясе советы белән Татарстанда милләтара һәм конфессияара мөнәсәбәтләр мәсьәләләре буенча Ведомствоара эшче төркемнең күчмә утырышы узды. 

2012 елның апреленнән шәһәрдә Татарстан Халыклары ассамблеясе эшли. Хәзер аның составына 14 диаспора һәм яшьләр җәмгыяте керә. Бүген Яшел Үзәнгә Ассамблея һәм Ведомствоара эшче төркем әгъзалары, министрлыклар һәм ведомстволар җитәкчеләре, муниципаль районнар һәм шәһәрләр башлыклары урынбасарлары, уку йортлары вәкилләре җыелды. 

 “Мондый күчмә утырышлар безнең күзаллауны киңәйтә, башкарган эшнең никадәр мөһим булуын аңлыйбыз”, - дип белдерде ТР Халыклары ассамблеясе советы рәисе, ТР Дәүләт Советы Рәисе Фәрит Мөхәммәтшин. Бүгенге эшнең төп максаты республика районнарының дәүләт милли сәясәт концепциясен гамәлгә куюда уңай эшләнмәләр һәм тәҗрибәләр белән танышу, дип билгеләп үтте ул. Мондый күчмә утырышлар Алабугада, Әлмәттә, Тәтештә һәм Түбән Камада узды инде. 

Бүгенге уртак утырыш – дәүләт хакимияте органнары белән җәмәгатьчелекнең милләтара һәм конфессияара мөнәсәбәтләр өлкәсендә актуаль мәсьәләләрне хәл итүдә уңышлы элемтәдә булуына яхшы мисал, дип билгеләп үтте ТР Премьер-министры урынбасары Юрий Камалтынов. 

Чара Татарстан Халыклар ассамблеясе активистларын Мактау грамоталары белән бүләкләү тантанасы белән тәмамланды. 

● 15 ноябрьдә “2014 елга һәм 2015-2016 еллар планлы чорына Татарстан Республикасы бюджеты турында” закон проекты буенча парламент тыңлаулары булды. Анда ТР Премьер-министры Илдар Халиков, ТР Финанслар министры Радик Гайзатуллин, Татарстан парламенты башлыгы урынбасары Александр Гусев, Дәүләт Советының Бюджет, финанслар һәм салымнар комитеты рәисе Морат Гаделшин, республика министрлык-ведомстволары җитәкчеләре катнашты.

Парламент комитеты рәисе М.Гаделшин хәбәр иткәнчә, бюджет проектына дүрт йөзгә якын төзәтмә кергән. Шуның 286сы – ТР Хөкүмәтеннән, калганнары - Дәүләт Советы депутатларыннан. Шунысын билгеләп үтәргә кирәк: бу юлы КПРФ фракциясе бюджет проектына илледән артык тәкъдим кертергә чакыра. Бюджет, салымнар һәм финанс комитетыннан кергән тәкъдимнәр саны – сигез. 

ТР Хөкүмәте төзәтмәләрен ТР Финанс министры Радик Гайзатуллин яңгыратты. Республиканың бюджет проектын кабул иткәннән соң, беренче укылышта 2014 елга федераль бюджет проекты, шулай ук республиканың норматив документлары кабул ителгән. 

Аның сүзләренә караганда, тәкъдимнәр 4 блоктан тора. Беренче блокка караган тәкъдимнәр нигезендә, 2014 елда федераль казнадан Татарстан Республикасы бюджетына җибәреләсе өстәмә акча күләме 671,9 млн. сум дип карала. Иң беренче чиратта әлеге субвенцияләр федераль үзәктән республикага тапшырылган 11 вәкаләтне финанслау өчен бирелә. ТКХны реформалаштыруга теләктәшлек итү фонды Дәүләт корпорациясеннән республикага килә торган 1 млрд. 652,5 млн. сум акча күпфатирлы йортларны ремонтлау һәм гражданнарны авария хәлендәге тораклардан күчерү өчен тәгаенләнгән. 

ТР Министрлар Кабинеты тәкъдимнәренең икенче блогы федераль программаларны уртак финанслауга, яңа кертелә торган учреждениеләргә ассигнованиеләр бүлеп бирүгә кагылышлы. Аерым алганда, ятим балаларны торак белән тәэмин итүгә, халыкны эш белән тәэмин итү программасын тормышка ашыруга, иҗтимагый территориаль җирле үзидарәләргә грантларга, дәүләт бурычына хезмәт күрсәтүгә, кайбер федераль программаларны бергәләп финанслауга һәм башка максатларга финанслар карала. 

Өченче блок республиканың дәүләт программаларын кабул итү һәм гамәлдә булганнарын тормышка ашыру белән бәйле. 

Дүртенче блок РФ Финанслар министрлыгы һәм ТР Хисап палатасы рекомендацияләре белән бәйле. Монда редакцион характердагы тәкъдимнәр дә чагылыш тапкан. 

ТР Хөкүмәте, бюджетка кертелгән тәкъдимнәр нәтиҗәсендә, Татарстан Республикасы бюджетының 2014 елга керем өлешен – 142 млрд 172 млн 188,0 мең сумга, чыгым өлешен 151 млрд 787 млн 073,4 мең сумга җиткерергә тәкъдим ителә. Бюджет кытлыгын 9 млрд 614 млн 885,4 мең сум итеп тәгаенләү сорала. 

Бүген утырышта Татарстан Хөкүмәте тарафыннан кертелгән тәкъдимнәрнең барысы да хупланды. 

Фикер алышу нәтиҗәсендә, “2014 елга һәм 2015-2016 еллар планлы чорына Татарстан Республикасы бюджеты турында” закон проекты ТР Дәүләт Советы тарафыннан икенче һәм өченче укылышта карау өчен җибәрелде. 

ТР Премьер-министры Илдар Халиков, фикер алышуларга нәтиҗә ясап, республиканың төп финанс документын эшләүдә актив катнашучыларга рәхмәт белдерде. Ул Хөкүмәтнең депутатларны бөтен объектлар буенча мәгълүмат белән тәэмин итү системасын әзерләвен, моның үз чиратында уртак эштә хәбәрдарсызлыктан качарга мөмкинлек бирүен билгеләп үтте. Хөкүмәт Рәисе муниципалитетларда әзерләнә торган программаларда көндәлек, әһәмиятле мәсьәләләр чагылыш табачагын ышандырды. 

● 18 ноябрьдә ТР Дәүләт Советы Рәисе Фәрит Мөхәммәтшин Россия мөселманнары Үзәк Диния нәзарәте Рәисе, мөфти Тәлгать Таҗетдин белән очрашты.

Очрашу барышында көнүзәк этноконфессиональ мәсьәләләр, аерым алганда, мөселманнарның көчен яшьләргә рухи-әхлакый тәрбия бирү һәм дини экстремизм белән көрәшүдә берләштерү турында фикер алышынды. 

● 18 ноябрьдә Татарстан Республикасы Дәүләт Советы Рәисе Фәрит Мөхәммәтшин 2013 елның 17 ноябрендә “Татарстан” халыкара аэропортында “Боинг – 737” самолеты һәлакәтендә фаҗигале төстә һәлак булганнарның туганнары һәм якыннарының тирән кайгысын уртаклашты. 

 “Илле кешенең гомерен өзеп фаҗига китергән кайгының Татарстанда яшәүче һәркем өчен никадәр авыр һәм тирән булуын аңлатып та булмыйдыр. Без иртүк Россиянең төрле төбәкләреннән, чит илләрдән республикага килгән кайгыны уртаклашкан телеграммалар ала башладык, телефоннар да тынып тормый. 

Татарстан Республикасы Дәүләт Советы Президиумы, гаиләбез исеменнән мин ихлас күңелдән әлеге рейстан өйгә кайта алмаган кешеләрнең туганнары һәм якыннарының тирән кайгысын уртаклашам. Һәлак булганнар исемлегендә безнең республика Президентының улы, Федераль иминлеге хезмәте идарәсе башлыгы, без белгән, без аралашкан таныш исемнәр... 

Бу фаҗига – республикабыз өчен зур югалту, ул шаулап-гөрләп узган Универсиада көннәреннән соң аеруча нык сизелә. Әлеге тирән кайгы һәм Татарстанда игълан ителгән матәм безне бу хәсрәтле көннәрдә берләштерер, бәлагә дучар булганнарга авыр мизгелләрдә кулдан килгәнчә булыша алырбыз дип ышанам”.
● 19 ноябрьдә Татарстанда күпфатирлы торак йортларны капиталь ремонтлау буенча озак вакытка исәпләнгән максатчан программаны тормышка ашыру турында матбугат конференциясе булды. 

ТР Төзелеше, архитектура һәм торак-коммуналь хуҗалык министры урынбасары Алексей Фролов билгеләп үткәнчә, Татарстан Россиянең бу өлкәдәге пилот проектын тормышка ашыручы төбәге булган һәм монда җыелган тәҗрибә Россиянең Торак кодексына үзгәрешләр кертүдә үз ролен уйнаган. 

ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, әлеге закон тулы көченә эшләп китсен өчен, ТР Министрлар Кабинеты норматив актлар эшләргә тиеш. Бүгенге көндә аларның сигезе инде әзер. Иң мөһиме – бу ел ахырына кадәр күпфатирлы торак йортларны капиталь ремонтлау буенча озак вакытка исәпләнгән максатчан программаны ахырына җиткереп, кабул итү. 

ТР Министрлар Кабинеты кабул иткән карар нигезендә, капиталь ремонт өчен минималь түләү бер квадрат метрдан 5 сум тәшкил итә. Татарстанда күпфатирлы торак йортларны капиталь ремонтлау буенча озак вакытка исәпләнгән максатчан программа эшләнеп беткәч, тагын да конкретрак әйтеп булачак, дип саный Марат Галиев. 

Быел Татарстан, капиталь ремонт программасын тәмамлаганнан соң, федераль бюджеттан 400 млн. сум күләмендә өстәмә акча алган. Аның бер өлеше – авария хәлендәге торакларга, икенче өлеше яңа программага китәчәк. Сүз уңаеннан шуны әйтергә кирәк, быел республикада күпфатирлы 804 торак капиталь ремонтланган. 
● 19 ноябрьдә Мәскәүдә Закон чыгаручыларның халыкара хезмәттәшлек проблемалары буенча комиссия һәм Федерация Советының Халыкара эшләр буенча комитетының уртак утырышы узды. Әлеге чара Казанда авиаһәлакәттә үлгәннәрне бер минутлык тынлык белән искә алудан башланып китте. 

Халыкара дәрәҗәдә Россия субъектлары хезмәттәшлеген законнар белән тәэмин итү мәсьәләләре турында фикер алышуга корылган утырышны ТР Дәүләт Советы Рәисе, Закон чыгаручыларның халыкара хезмәттәшлек проблемалары буенча комиссия рәисе Фәрит Мөхәммәтшин һәм Федерация Советының Халыкара эшләр буенча комитеты рәисе Михаил Маргелов алып барды. 

Көн тәртибендәге төп мәсьәлә “Россия Федерациясе субъектларының халыкара һәм тышкы икътисадый элемтәләрен координацияләү турында” Федераль законга үзгәрешләр кертү хакында” закон проектын карау белән бәйле иде. Утырышта катнашучылар фикеренчә, әлеге закон проектын кабул итү РФ субъектлары дәүләт хакимияте органнарының чит илләрдәге партнерлар белән элемтәләрен ныгытырга һәм төбәкара элемтәләрне тәртипкә салырга мөмкинлек бирәчәк. 

Фәрит Мөхәммәтшин фикеренчә, хәзерге вакытта федераль законнарга кайбер үзгәрешләр кертү зарурлыгы туды. Аерым алганда, ул субъектлар тарафыннан төзелә торган килешүләрнең проектларын һәм субъектларның закон чыгару һәм башкарма хакимият органнары тарафыннан төзелә торган килешүләр проектларын килештерү процедурасын чикләү мөмкинлеген карарга тәкъдим итте. Монда чит илләрнең административ-территориаль берәмлекләре белән булган тәҗрибәне исәпкә алу зарур. 

Утырышта яңгыраган докладлар буенча РФ Дәүләт Думасына, РФ Федерация Советына, РФ Тышкы эшләр министрлыгына, Россия төбәкләренә халыкара хезмәттәшлек буенча рекомендацияләр җибәрелде. Закон чыгаручыларның халыкара хезмәттәшлек проблемалары буенча комиссиянең эшчәнлеге турында фикер алышынды һәм 2014 елга перспектив эш юнәлешләре билгеләнде. 

Утырышта Федерация Советы әгъзалары, РФ Дәүләт Думасы депутатлары, Россия төбәкләренең закон чыгару органнары рәисләре, федераль башкарма дәүләт хакимияте органнары җитәкчеләре һәм башка рәсми затлар катнашты.
● 20 ноябрьдә муниципалитет башлыкларының Югары Ослан районында узган “Татарстан Республикасы муниципаль районнары башлыкларында идарә итү осталыгын һәм үз вазыйфасын башкарганда кирәк булган күнекмәләрне үстерү” дип аталган квалификация күтәрү курслары авиаһәлакәттә үлүчеләрне бер минут тынлык белән искә алудан башланып китте. 

Район башлыклары алдында үз җирлекләрендә уңай иҗтимагый-сәяси вәзгыять барлыкка китерүдә муниципаль район башлыгының роле турында ТР Дәүләт Советы Рәисе Фәрит Мөхәммәтшин чыгыш ясады. 

Парламент башлыгы, аерым алганда, республиканың социаль-икътисадый үсеше тенденцияләре, салым һәм бюджет сәясәте, төрле дәрәҗәдәге дәүләт хакимияте органнары арасында вәкаләтләрне бүлешүнең нәтиҗәле системасын кору, дини экстремизмга каршы тору турында сөйләде. Фәрит Мөхәммәтшин бигрәк тә яңа сайлау циклы башлануга бәйле рәвештә, сәяси вәзгыятькә аеруча игътибар итте. 

Законнар эшләү мәсьәләләренә тукталып, спикер муниципаль хакимиятләрнең закон чыгару инициативасыннан тулысынча файдаланмауларын билгеләп үтте. Агымдагы чакырылышта ТР Дәүләт Советына 45 муниципаль советның 31е бер генә закон чыгару инициативасы да кертмәвен искәртеп, ул район башлыкларын бу эштә активрак катнашырга чакырды. 

Фәрит Мөхәммәтшин, милли һәм дини өлкәдәге проблемаларны искә алып, куркынычка каршы бөтен көчне куеп, федераль, төбәк һәм җирле дәрәҗәдә каршы торырга чакырды. Ул район башлыкларына әлеге мәсьәләләрнең алар җаваплылыгында да булуын белдерде. 

Спикер үз чыгышында башлыкларның игътибарын шулай ук федераль һәм төбәк дәрәҗәсендә законнарга кертелгән үзгәрешләргә һәм яңа кабул ителгән законнарга юнәлтте. Моннан тыш, авыл хуҗалыгындагы авырлыкларга бәйле рәвештә, ул шәхси хуҗалыкларны, фермер хуҗалыкларын, эре мөгезле терлекне саклап калу зарурлыгын билгеләп үтте. 

Фәрит Мөхәммәтшин партияләрнең саны артуын да искәртте. Бүген илдә 74 сәяси партия теркәлгән, Татарстанда 61 төбәк бүлеге оештырылган. Партияләрнең саны артуга, аерым алганда, законнарның либеральләшүе сәбәп булган. 

● 20 ноябрьдә  ТР Яшьләр эшләре,спорт һәм туризм министрлыгында ТР Волейбол федерациясенең хисап-сайлау конференциясе узды. Бу чарада ТР Дәүләт Советы Рәисе, Татарстан Волейбол федерациясе президенты Фәрит Мөхәммәтшин, ТР Яшьләр эшләре, спорт һәм туризм министры Рафис Борһанов, “Газпром трансгаз Казан” ҖЧҖ генераль директоры, “Зенит” волейбол клубы президенты Рәфкать Кантюков һ.б. катнашты. 

Фөрит Мөхәммәтшин очрашуга нәтиҗә ясады һәм 2013 ел волейбол командалары һәм республика муниципалитетларында спортның бу төрен үстерү өчен уңышлы булды дип белдерде.

● 21 ноябрьдә Дәүләт Советы утырышы башланыр алдыннан, анда катнашучылар 17 ноябрьдә Казан аэропортында булган авиаһәлакәттә үлүчеләрне бер минутлык тынлык белән искә алдылар.

Татарстан парламенты башлыгы Фәрит Мөхәммәтшин: “Без бик нык кайгырабыз, авиаһәлакәттә һәлак булучыларның һәм очкыч экипажының туганнары һәм якыннарының тирән кайгысын уртаклашабыз”, - дип белдерде. 

● 22 ноябрьдә Казанда “Баскет-холл”да 2005 елдан бирле БМО карары буенча ноябрьнең өченче якшәмбесендә билгеләп үтелә торган Бөтендөнья юл-транспорт һәлакәте корбаннары көненә багышланган мемориаль чара узды. Анда ТР Дәүләт Советы Рәисе Фәрит Мөхәммәтшин катнашты.

Чара Казан аэропортында һәлак булучыларны искә алудан башланды. 

Парламент башлыгы  үз чыгышында  республикада юл инфраструктурасының  яхшыруын, транспорт санының артуын билгеләп үтте. Татарстанда юл челтәрен яхшырту эшләре алып барыла, юл төене чишелешләре төзелә. Җәяүлеләр машина юлыннан йөрмәсен өчен шартлар тудырыла.

Шулай ук Фәрит Мөхәммәтшин 2013 елгы Универсиаданы үткәрү вакытында Казан юлларында тәртип булуын билгеләп үтте. ТР Дәүләт Советы Рәисе Бөтендөнья студентлар уеннарыннан соң юллардагы җаваплылык озак еллар сакланса иде дип белдерде. 

Акциядә Салават Фәтхетдинов һәм Эльмира Кәлимуллина да катнашты. Шулай ук Казан балалар бакчаларыннан балалар да чыгыш ясады. Алар юл кагыйдәләренә багышланган шигырьләр укыды. Тамашачыларга республиканың төрле коллективлары катнашында бию, хореография номерлары да тәкъдим ителде. 

● 25 ноябрьдә Татарстан Дәүләт Советы Рәисе Фәрит Мөхәммәтшин Әлмәттә “Идел – гражданлык университеты” проекты сессиясендә катнашты. Анда Татарстан Президенты Рөстәм Миңнеханов, кече һәм урта эшмәкәрлекне үстерү, булдыклы һәм үз ихтыяҗларын канәгатьләндерә ала торган кешеләрнең уртача классын формалаштыру – Татарстан җитәкчелегенең мөһим бурычларының берсе, дип белдерде. 

Бу проект сәясәт һәм җәмәгать эшлеклеләренең профессиональ дәрәҗәсен күтәрүгә юнәлдерелгән “Гражданлык университеты” федераль партия проекты кысаларында гамәлгә куела. 

Программа ахырында Рөстәм Миңнеханов белән Казан федераль университеты ректоры Илшат Гафуров укулар узу турындагы сертификатлар тапшырды. 

● 27 ноябрьдә Түбән Камада “ТАНЕКО” ААҖ территориясендә РФ Дәүләт Думасында Татарстаннан депутатлар катнашында республика икътисадына федераль акчаларны җәлеп итү мәсьәләсе буенча киңәшмә узды. Киңәшмәне ТР Дәүләт Советы Рәисе Фәрит Мөхәммәтшин үткәрде. 

Ф.Мөхәммәтшин Татарстанга федераль акчалар җәлеп итү буенча республика тармак министрлары һәм Дәүләт Думасы депутатларының эшләрен югары бәяләде. Республика 38 федераль максатчан программаның 25ендә катнаша. 2013 елда республика бюджетыннан финанслауны да исәпкә алып бу программалар буенча күп акча үзләштерелгән. 

Татарстан Президенты Рөстәм Миңнеханов тарафыннан 2014-2015 елларда бу күләмне саклау бурычы куелуын ассызыклады Фәрит Мөхәммәтшин. Ноябрь мәгълүматларына караганда, Татарстанда икътисад үсеше 1,2 процент тәшкил итсә, Россиядә үсеш бөтенләй юк. “Мондый вәзгыять торганда федераль программалар буенча һәр тиен өчен тырышу зарур”, - дип белдерде ТР Дәүләт Советы Рәисе. 

Киңәшмәдә “Татнефть” ААҖ генераль директоры Наил Маганов Түбән Камада “ТАНЕКО” нефть эшкәртү комплексы төзелеше проектын гамәлгә кую барышы хакында белдерде. 

Киңәшмәдә катнашучылар “ТАНЕКО” производство объектларында, аннары Түбән Кама шин заводында булдылар. 
● 27 ноябрьдә Дәүләт Советында БДБ илләреннән килгән журналистлар, иҗтимагый һәм иҗат берлекләренең яшь вәкилләре белән очрашу булды. Кунаклар “Евразия икътисадый интеграциясе: казанышлар һәм проблемалар” халыкара форумда катнаша. 

Очрашуда вице-спикер Римма Ратникова, парламентның профиль комитетлары рәисләре Разил Вәлиев, Марат Галиев һәм Светлана Захарова, шулай ук Республика матбугат һәм массакүләм коммуникацияләр агентлыгы җитәкчесенең беренче урынбасары Нурия Беломоина катнашты. Римма Ратникова Казанның “Евразия икътисадый интеграциясе: казанышлар һәм проблемалар” халыкара форумын уздыру өчен кулай урын булуын билгеләп үтте. 

Очрашуда нигездә сүз республиканың социаль-икътисадый үсеше, мәгълүмати кыры, республикада социаль мәсьәләләргә, мәдәният һәм мәгарифкә зур игътибар бирелү турында барды. Журналистларны Татарстанда торакка бәяләр, хакимият белән ММЧ арасындагы мөнәсәбәтләр, медиакырдагы сәясәт һ.б. мәсьәләләр кызыксындырды. Аларга истәлеккә “Парламентская жизнь глазами журналистов” дигән китап бүләк ителде. 

Нурия Беломоина 2013 ел башына Татарстанда 1000 ММЧ чарасы булуын, 768нең гамәлдә булуын билгеләп үтте. Шуларның 185е - электрон массакүләм мәгълүмат чарасы, 52се – телеканал. Татарстанның ике иярчен телеканалы бар. “ТНВ Планета” телеканалы республиканың мәдәни потенциалын башка төбәкләрдә пропагандалый. 

Татарстанда 465 вакытлы матбугат чарасы исәпләнә. Әлеге сан бүген очрашуда катнашучы кунакларны бераз гына аптырашта калдырды, алар бу күрсәткечне зур дип саный. Аерым алганда, 133 газета һәм журнал татар телендә чыга. Шулай ук рус, удмурт, чуваш телләрендә дә бар. Бер мең кешегә туры килгән вакытлы матбугатны караганда да, Татарстан – лидерлар рәтендә, бер меңгә 500 нисбәтендә. 

Нурия Беломоина, республикадагы мәгълүмат агентлыклары эшчәнлегенә тукталып, “Татар-информ” мәгълүмат агентлыгының популяр рейтингларда әйдәп баруын билгеләп үтте. 

Кунакларны хакимият белән ММЧ арасындагы мөнәсәбәтләр дә кызыксындырды. Очрашуда билгеләп үтелгәнчә, Татарстанда бәйсез мәгълүмат чаралары да, социаль юнәлешле мәгълүмат бирүчеләр дә бар. Шул ук вакытта республикада хакимият журналистлар белән аралашуга һәм аларга кирәкле мәгълүмат бирергә әзер. 

● 28 ноябрьдә ТР Дәүләт Советы Рәисе Фәрит Мөхәммәтшин “Евразия икътисадый интеграциясе: уңышлар һәм проблемалар” халыкара форумы ачылышында катнашты һәм чыгыш ясады. 

Ул белдергәнчә, Россия төбәкләре чәчәк атучы дәүләт төзү белән кызыксына, аның нигезе дотацияләр һәм субвенцияләр дә түгел, ә икътисадый үсеш алган субъеткларның чит ил партнерлары белән көндәшлек итә ала торган эшлекле мөнәсәбәтләре ята. Тышкы базарда көндәшлек итү өчен төбәкләрнең дә, Россиянең дә башка хәрәкәт векторы юк. 

ТР Дәүләт Советы Рәисе Татарстан өчен интеграцион процессларының мөһимлеге хакында: “Республикага заманча һәм инновацион үсеш алучы төбәк имиджы бирелде”, - дип белдерде. 

Форумда катнашучыларга халыкара һәм төбәкара хезмәттәшлек буенча актуаль мәсьәләләр буенча фикер алышу, киләчәк үсеш өчен максатлар билгеләү, эксперт фикерләре белән уртаклашу, бергәләп нәтиҗәле карарлар кабул итү мөмкин булачак, дип белдерде Татарстан парламенты җитәкчесе. 

● 29 ноябрьдә Казанда "Корстон" комплексында “Евразия икътисадый интеграциясе: казанышлар һәм проблемалар” иҗтимагый форумының пленар утырышы узды. Форум эшендә РФ Дәүләт Думасы Рәисе Сергей Нарышкин, Татарстан Республикасы Президенты Рөстәм Миңнеханов, Халыкара гуманитар хезмәттәшлеге (Россотрудничество) җитәкчесе Константин Косачев, ТР Дәүләт Советы Рәисе Фәрит Мөхәммәтшин һәм башкалар катнашты. 

Рөстәм Миңнеханов чыгышында Таможня союзын Евразия икътисадый союзына әйләндерүнең Россия Президенты Владимир Путин билгеләгән өстенлекле бурычларның берсе булуын искәртеп үтте.Ул Татарстанның икътисадый потенциалы, эре проектлар турында сөйләде, шулай ук Татарстанның милләтара мөнәсәбәтләр өлкәсендәге тәҗрибәсенең Евразия киңлегендә интеграция процесслары өчен мөһим булуына басым ясады. Рөстәм Миңнеханов Татарстанның Евразия киңлегендәге күп кенә илләр белән хезмәттәшлек итүен билгеләп узды. Агымдагы елда БДБ илләре белән тышкы сәүдә товар әйләнеше 4 миллиард доллар тәшкил иткән. Республика башлыгы БДБ илләрендә хәзерге вакытта 800 меңләп татар яшәвен һәм Татарстанның андагы ватандашлар белән элемтәдә торуын билгеләп узды.
	
	Дәүләт Советы комитетларында һәм комиссияләрендә 


■ 12 ноябрь ТР Дәүләт Советының Мәдәният, фән, мәгариф һәм милли мәсьәләләр комитеты утырышында киләсе елга бюджет проектына карата кергән тәкъдимнәрне карадылар. Анда милли мәсьләләр белән бәйле проектлар өчен финансларның җитәрлек салынмавы күзгә ташланды. Мисалга Халыклар дуслыгы йортын тотуга - өстәмә рәвештә 7 млн. 782 мең сум акча, Татарстан халыклары ассамблеясенең милли иҗтимагый оешмалар тарафыннан чаралар уздыруга тагын 1 млн. сум акча сорауны китерергә була. 

Халыклар дуслыгы йорты директоры Ирек Шәрипов, ни өчен шуның кадәр акча сорауларын нигезләп, аның милли-мәдәни мөхтәриятләрнең күчмә утырышларын уздыру, җиһазлар алу өчен кирәк булуын билгеләп үтте. 

Татарстан халыклары ассамблеясе Советы рәисе урынбасары – Советның башкарма комитеты җитәкчесе Николай Владимиров 1 млн. сум акчаны милли-мәдәни мөхтәриятләр уздыра торган чаралар өчен инструментлар алырга сорый. Бүгенге көндә Ассамблея 85 милли-мәдәни мөхтәрият һәм иҗтимагый оешманы берләштерә. Ирек Шәриповны һәм Николай Владимировны куәтләп, Якшәмбе мәктәбе җитәкчесе Майя Хухунашвили әлеге ике оешманың тәүлек буе эшләвен, күз алдына да китереп бетермәслек санда чаралар уздыруын, планда каралмаганнарының да байтак булуын билгеләп үтте. Күп очракта чаралар уздырганда Якшәмбе мәктәбе парталары һәм урындыкларын да алып чыгарга туры килә икән. 

Утырышта икетеллелек буенча эшләнгән проектларны тормышка ашыру өчен дә акчаның җитәрлек булмавы ачыкланды. “Татармультфильм” берләшмәсе директоры Марат Ганиев балалар китапларының иллюстрацияләр белән эшләнгән, тавышлы “Бала” мультимедияле интерактив китапханәсе проектын тормышка ашыру өчен 12 млн 931 мең сум акча сорады. 

Казахстан Республикасында “Яңа гасыр” телерадиокомпаниясенең корпунктын ачу һәм аны тотуга 4 млн. сумнан артык акча бүлеп бирү мәсьәләсе дә әле ачык килеш калды. Комитет рәисе Разил Вәлиев хәбәр иткәнчә, ТР Президенты Казахстанга баргач, әлеге мәсьәлә турында сөйләшенгән, аннан соң шул төбәк татарлары мөрәҗәгать белән чыккан. ТР Финанс министрлыгы боларның барысыннан да хәбәрдар, әмма әлегә рәсми карар кабул ителмәгән. 

Бүген депутатлар шулай ук Габдулла Кариев исемендәге Татар дәүләт яшь тамашачылар театрын тотуга, Кәрим Тинчурин исемендәге Татар дәүләт драма һәм комедия театрын тотуга, иҗат берлекләрен финанслауга, Г.Камал исемендәге Татар дәүләт академия театрында татар театр сәнгате музеен оештыруга, республика муниципаль китапханәләренә вакытлы матбугатка яздыруга һ.б. өстәмә акча сораган төзәтмәләрне карады.
■  12 ноябрьдә ТР Дәүләт Советының Законлылык һәм хокук тәртибе комитеты утырышында Татарстан Республикасында Кеше хокуклары буенча Тулы вәкаләтле вәкиленең “2012 елда Татарстан Республикасында кеше һәм гражданин хокукларын һәм ирекләрен саклау буенча” доклады буенча ТР Дәүләт Советы карарын тормышка ашыру турында сөйләште. Әлеге мәсьәлә буенча төп чыгышны комитет рәисе урынбасары Рафил Ногманов ясады. 

Аның әйтүенчә, комитет тарафыннан эш төркеме оештырылган һәм алар Казанның 2нче һәм 18нче төзәтү учреждениеләрендә булган. Эш төркеме әлеге учреждениеләрдә көнкүреш шартларының яхшыртылуын күргән. Һәр тоткынның үз йокы урыны бар, урын-җир, һава торышына карап өс киеме белән тәэмин ителгән. Шулай ук озакка сузылган күрешүләр була торган бүлмәләр кирәкле җиһазлар белән җиһазландырылган, кухня, туалетлар, юыну бүлмәләре, ял итү бүлмәләре яхшылап эшләнгән. Тоткыннарга үз вакытында медицина ярдәме күрсәтелә, хезмәт урынында техника куркынычсызлыгы нормалары саклана. 

Эш төркеме төзәтү учреждениеләрендә булган вакытта, тоткыннар белән күрешеп сөйләшкән. Тоткыннар наркологик хисаптан төшерү, теге яки бу авыру аркасында иреккә чыгу, Чечен Республикасында алган хәрби травмалар нигезендә инвалидлыкны яңарту, ата-аналар хокукларыннан мәхрүм итү белән бәйле мәсьәләләр буенча еш кына мөрәҗәгать итә. Аларга белгечләр тарафыннан консультацияләр бирелгән, язма мөрәҗәгатьләре дәүләт органнарына юлланган. 

Тикшерүләр барышында тоткыннар тарафыннан махсус чаралар һәм физик көч куллану очраклары ачыкланмаган. 

Рафил Ногманов билгеләп үткәнчә, тоткыннарны гадәти тормышка кайтару буенча эш алып барыла, төрле дин әһелләре өчен мәчет һәм чиркәүләр эшләп тора. 

■ 13 ноябрь көнне Социаль сәясәт комитетының һәм Сәламәтлек саклау өлкәсендә дәүләт программалары үтәлешен контрольдә тоту комиссиясенең берләштерелгән утырышы булды. Анда сәламәтлек саклау оешмаларында эшләүчеләрнең хезмәт хакы һәм әлеге оешмаларны югары квалификацияле белгечләр белән тәэмин итү мәсьәләләре каралды. Утырышта депутатлардан тыш Сәламәтлек саклау министрлыгы, Мәҗбүри медицина иминиятләштерү территориаль фонды, сәламәтләндерү учреждениеләре һәм профсоюз вәкилләре катнашты. Утырышны комитет җитәкчесе Светлана Захарова алып барды.

Сәламәтлек саклау хезмәткәрләренең хезмәт хаклары һәм учреждениеләрне әзерлекле кадрлар белән тәэмин итү турында мәгълүмат белән җыелучыларны ТР сәламәтлек саклау министры урынбасары Елена Шишмарева таныштырды. Ул билгеләп үткәнчә, республикада медицина хезмәткәрләренең хезмәт хакын берничә чорга бүлеп арттыру буенча планлы эш алып барыла. Төп окладлар хезмәт хакының минималь күләменә кадәр арттырылган, кызыксындыру сыйфатында өстәмә түләүләр билгеләнгән. Хәзер табибның хезмәт хакы иң аз өстәмәләр белән 12 мең 640 сум, иң күп өстәмәләр белән – 36 мең 700 сум. Сентябрь аенда табибларның уртача хезмәт хакы – 31 мең сумга якын, урта медперсоналныкы – 18 мең сумнан артык, кече персоналныкы 11 мең 363 сум булды. 

Министр урынбасары сәламәтлек саклау учреждениеләрендә кадрлар кытлыгының кискен булуына игътибар юнәлтте. Бүген республикада 4 мең табиб һәм 9 меңгә якын шәфкать туташы җитми. Бу исә медицина хезмәтенең сыйфатына тискәре йогынты ясый. Министрлык фикеренчә, моның төп сәбәпләре итеп торак булмауны һәм социаль яклау чараларының бик чикләнгәнлеген атарга кирәк. Шулай ук медицина кадрлары әзерләү системасының нәтиҗәсезлеге һәм табиб һөнәренең дәрәҗәсе югалу да зур роль уйный. Шуңа күрә әзер белгечләр еш кына хосусый клиникаларга күчә, югарырак хезмәт хакы булган башка регионнарга китә, медицина өлкәсен бөтенләй ташлый. 

Аннары чыгыш буенча фикер алышулар булды. Депутатлар хәлнең мондый кискен торышына борчылу белдерделәр, килеп туган хәлне урыннан кузгату буенча министрлыкның планнары белән кызыксындылар, хезмәт хакын арттыру юллары тәкъдим иттеләр. Парламентарийлар фикеренчә, ашыгыч чаралар күрелмәсә һәм барлык якларның бергәләшеп эш итүе тәэмин ителмәсә, гомумән түләүле медицинага күчеп бетү куркынычы килеп туачак. 

Сөйләшү нәтиҗәсендә комитет республика хөкүмәтенә берничә тәкъдим кертте. Алар арасында сәламәтлек саклау өлкәсендә эшләүчеләргә ташламалы шартларда ипотекага фатир бирү мөмкинлеге тудыру да бар. Сәламәтлек саклау министрлыгына табибларның хезмәт хакларын арттырырга киңәш ителә. Депутатлар җирле үзидарә органнарына мәктәпне тәмамлаучы яшьләрне медицина уку йортларына юллама белән кертергә һәм укып бетергәч эшкә урнаштырырга тәкъдим иттеләр. 

Комитет шулай ук өч республика һәм ике федераль закон проектын карап тикшерделәр.
	
	Дәүләт Советының кырык алтынчы утырышы


21 ноябрьдә ТР дүртенче чакырылыш Дәүләт Советының кырык алтынчы утырышы булды.

Сессиядә ТР Президенты Рөстәм Миңнеханов,ТР Дәүләт Киңәшчесе Минтимер Шәймиев, ТР Премьер-министры Илдар Халиков катнашты.
Көн тәртибе: 

1. Татарстан Республикасы җәмәгать судьяларын сайлау турында. 

2. Татарстан Республикасы Казан шәһәренең Яңа Савин суд районы буенча 7 нче суд участогы җәмәгать судьясы вазыйфаларын башкару турында.  

3. “2014 елга, 2015 һәм 2016 еллар план чорына Татарстан Республикасы бюджеты турында” 530-4 номерлы Татарстан Республикасы законы проекты хакында (II укылыш). 

4. “2014 елга, 2015 һәм 2016 еллар план чорына Татарстан Республикасы Территориаль мәҗбүри медицина иминияте фонды бюджеты турында” 531-4 номерлы Татарстан Республикасы законы проекты хакында (II укылыш). 

5. “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” 514-4 номерлы Татарстан Республикасы законы проекты турында (II укылыш). 

6. “Татарстан Республикасы җәмәгать судьялары турында” Татарстан Республикасы Законының 6 статьясына үзгәрешләр кертү хакында” 499-4 номерлы Татарстан Республикасы законы проекты турында (II укылыш).

7. “Татарстан Республикасында йорт хайваннарын тоту турында” 519-4 номерлы Татарстан Республикасы законы проекты хакында  (II укылыш). 
8. “Яшьләр һәм Татарстан Республикасында дәүләт яшьләр сәясәте турында” Татарстан Республикасы Законының 12 статьясына үзгәреш кертү хакында” 516-4 номерлы Татарстан Республикасы законы проекты турында     (II укылыш). 

9. “Татарстан Республикасы дәүләт хакимияте башкарма органнары турында” Татарстан Республикасы Законына үзгәрешләр кертү хакында” 540-4 номерлы Татарстан Республикасы законы проекты турында (I укылыш). 

10. “Административ хокук бозулар турында Татарстан Республикасы кодексына үзгәрешләр кертү хакында” 549-4 номерлы Татарстан Республикасы законы проекты турында (Административ хокук бозулар турында Татарстан Республикасы кодексының мәдәни-тамаша һәм спорт чараларында булганда иҗтимагый тәртипне бозган өчен җаваплылык каралган 3.14 статьясының үз көчен югалтуын тану хакында) (I укылыш).

11. “Татарстан Республикасында универсаль электрон карталар чыгару, бирү һәм аларга хезмәт күрсәтүне оештыруның аерым мәсьәләләре турында” 546-4 номерлы Татарстан Республикасы законы проекты хакында (I укылыш). 

12. “Татарстан Республикасы дәүләт мөлкәтен хосусыйлаштыру турында” Татарстан Республикасы Законының 2 статьясына үзгәреш кертү хакында” 548-4 номерлы Татарстан Республикасы законы проекты турында     (I укылыш). 

13. “Татарстан Республикасында урманнардан файдалану турында” Татарстан Республикасы Законының 3 статьясына үзгәреш кертү хакында” 544-4 номерлы Татарстан Республикасы законы проекты турында (I укылыш).

14. “Җир асты байлыклары турында” Татарстан Республикасы Законының 7 статьясына үзгәреш кертү хакында” 545-4 номерлы Татарстан Республикасы законы  проекты турында (I укылыш).

15. “Җирле үзидарә органнарына аерым категориядәге гражданнарга акчалата түләүләрне һәм кызыксындыру түләвен гамәлгә ашыру буенча Татарстан Республикасы дәүләт вәкаләтләрен бирү турында Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында” 542-4 номерлы Татарстан Республикасы законы проекты турында (I укылыш).

16. “Җирле үзидарә органнарына халыкка социаль хезмәт күрсәтү өлкәсендә Татарстан Республикасының аерым дәүләт вәкаләтләрен бирү турында Татарстан Республикасы аерым закон актларының үз көчләрен югалтуын тану хакында” 547-4 номерлы Татарстан Республикасы законы проекты турында (I укылыш).

17. “Мәдәният турында” Татарстан Республикасы Законының 102 статьясына үзгәреш кертү хакында” 533-4 номерлы Татарстан Республикасы законы  проекты турында (I укылыш).

18. “Татарстан Республикасында мәдәни мирас объектлары турында” Татарстан Республикасы Законына үзгәрешләр кертү хакында” 543-4 номерлы Татарстан Республикасы законы  проекты турында (I укылыш). 

19. 2014 елга Татарстан Республикасы Дәүләт Советында закон проекты эшенең якынча планы проекты турында (I укылыш).

20. “Конкуренцияне яклау турында” Федераль законга һәм Россия Федерациясенең аерым закон актларына үзгәрешләр кертү хакында” 355250-6 номерлы федераль закон проекты турында (шәһәр төзелеше һәм җир мөнәсәбәтләре өлкәсендә дәүләт (муниципаль) хезмәтләрен күрсәтә торган вәкаләтле органнар гамәлләренә һәм карарларына карата административ шикаять бирү процедурасын билгеләү хакында).

21. “Административ хокук бозулар турында Россия Федерациясе кодексының 14.28 статьясына үзгәреш кертү хакында” 347359-6 номерлы федераль закон проекты турында (шартнамә буенча өлешләп төзүдә катнашучыларның акчалары төзүче тарафыннан законнарда каралмаган максатларда кулланылган өчен җаваплылык билгеләү хакында).

22. “Россия Федерациясе территориясендәге чит ил гражданнарының яисә гражданлыгы булмаган затларның административ җаваплылыгын көчәйтү өлешендә Россия Федерациясенең аерым закон актларына үзгәрешләр кертү турында” 346035-6 номерлы федераль закон проекты хакында (Россия Федерациясендә ел дәвамында берничә тапкыр административ җаваплылыкка тартылган чит ил гражданнарына һәм гражданлыгы булмаган затларга Россия Федерациясенә керүне һәм анда торуны тыю турында һәм мондый җаваплылыкны Россиянең йөртүче таныклыгы булмаган чит ил гражданына яисә гражданлыгы булмаган затка хезмәт яисә эшкуарлык эшчәнлеген гамәлгә ашырганда транспорт чарасы белән идарә иткән өчен билгеләү хакында).

23. “Россия Федерациясе  эчке эшләр органнарында хезмәтне өстәмә финанслау мәсьәләсе буенча Россия Федерациясенең аерым закон актларына үзгәрешләр кертү турында” 355156-6 номерлы федераль закон проекты хакында.

24. “Мәдәният турында Россия Федерациясе законнары нигезләре” Россия Федерациясе Законының 12 статьясына үзгәреш кертү хакында” 353761-6 номерлы федераль закон проекты турында (бакалавриат программалары, белгечлекләр программалары, магистратура программалары буенча белем алучы затларга дәүләт һәм муниципаль музейларга түләүсез керү хокукы бирү өлешендә).

25. “Россия Федерациясендә мәгариф турында” Федераль законның 39 статьясына үзгәреш кертү хакында” 339325-6 номерлы федераль закон проекты турында (мәгариф оешмаларында белем алучыларга тулай торак өчен түләү күләмен чикләү өлешендә).

26. “Йогышлы авыруларны иммунопрофилактикалау турында” Федераль законның 9 статьясына үзгәреш кертү хакында” 356787-6 номерлы федераль закон проекты турында (Илкүләм профилактик прививкалар календарена өстәмәләр өлешендә).

27. “Россия Федерациясе Үзәк банкы (Россия Банкы) турында” Федераль законның 29 статьясына һәм Административ хокук бозулар турында Россия Федерациясе кодексына үзгәрешләр кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча Калуга өлкәсе Закон чыгару Собраниесенең закон чыгару инициативасы турында.

28. “Россия Федерациясенең аерым актларына үзгәрешләр кертү турында (миграция өлкәсендә махсус учреждениеләргә кагылышлы законнарны камилләштерү өлешендә)” 351284-6 номерлы федераль закон проекты хакында (Федераль миграция хезмәтенең Россия Федерациясеннән читкә депортацияләнергә, административ чыгарып җибәрелергә яисә реадмиссия турында Россия Федерациясе халыкара шартнамәләре нигезендә чит дәүләткә тапшырылырга тиешле чит ил гражданнарын һәм гражданлыгы булмаган затларны вакытлыча урнаштыру өчен билгеләнгән махсус учреждениеләренең эшчәнлегенә бәйле хокук мөнәсәбәтләрен җайга салу хакында).

29. “Административ хокук бозулар турында Россия Федерациясе кодексының 27.13 статьясына үзгәрешләр кертү хакында” 348509-6 номерлы федераль закон проекты турында (транспорт чарасын тоткарлауга чыгарма кертү хакында).

30. “Административ хокук бозулар турында Россия Федерациясе кодексының 5.9 статьясына үзгәрешләр кертү хакында” 354929-6 номерлы федераль закон проекты турында (сайлау кампанияләре чорында рекламага карата таләпләрне бозу мәсьәләсе буенча).

31. “Россия Федерациясенең аерым закон актларына миграция законнары бозылуга бәйле мөрәҗәгатьләрне карауның махсус тәртибен билгеләүгә юнәлдерелгән үзгәрешләр кертү турында” 366005-6 номерлы федераль закон проекты хакында (Россия Федерациясенең миграция законнары бозылу турында гражданнар мөрәҗәгатьләрен карауның кыскартылган вакытын тәэмин итә торган шартлар булдыру максатларында).

32. “Административ хокук бозулар турында Россия Федерациясе кодексының 5.54 статьясына үзгәреш кертү хакында” 361240-6 номерлы федераль закон проекты турында (Административ хокук бозулар турында Россия Федерациясе кодексының 5.54 статьясы исемен үзгәртү хакында).

33. “Административ хокук бозулар турында Россия Федерациясе кодексының 14.2 статьясына үзгәрешләр кертү хакында” 354105-6 номерлы федераль закон проекты турында (ирекле сату тыелган яисә чикләнгән товарларны (башка әйберләрне) законсыз саткан өчен административ җаваплылыкны көчәйтү өлешендә).

34. “Административ хокук бозулар турында Россия Федерациясе кодексының 12.15 статьясына үзгәреш кертү хакында” 366498-6 номерлы федераль закон проекты турында (узу яисә узып китү кагыйдәләрен бозган өчен җаваплылык билгеләү хакында).

35. “Россия Федерациясенең аерым закон актларына үзгәрешләр кертү турында” 366023-6 номерлы федераль закон проекты хакында (Россия Федерациясенә виза алу таләп ителмәгән тәртиптә килгән чит ил гражданнарына һәм гражданлыгы булмаган затларга Россия Федерациясендә вакытлыча торуның рөхсәт ителгән өзлексез срогын 45 көнгә кадәр кыскарту турында һәм күрсәтелгән чит ил гражданнарына һәм гражданлыгы булмаган затларга Россия Федерациясендә хезмәт эшчәнлегенә рөхсәт алу өчен үтәлүе таләп ителә торган өстәмә шартлар билгеләү хакында).

36. “Административ хокук бозулар турында Россия Федерациясе кодексының 7.27 статьясына үзгәреш кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча Оренбург өлкәсе Закон чыгару Собраниесенең закон чыгару инициативасы турында.

37. “Административ хокук бозулар турында Россия Федерациясе кодексының 3.5 һәм 8.6 статьяларына үзгәрешләр кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча Рязань өлкә Думасының закон чыгару инициативасы турында.

38. “Россия Федерациясенең аерым закон актларына барлык кандидатларга каршы (барлык кандидатлар исемлекләренә каршы) тавыш бирү рәвешен кертү өлешендә үзгәрешләр кертү турында” 360863-6 номерлы федераль закон проекты хакында.

39. Россия Федерациясе Конституциясен кабул итүгә 20 ел булу уңаеннан доклад.

40. Хөкүмәт сәгате: “Татарстан Республикасында күпфатирлы йортларга идарә итү һәм аларны тоту буенча оешмалар эшчәнлеге турында. 2013 – 2014 елларда Татарстан Республикасында торак хезмәтләре күрсәтү бәяләренең үзгәреш динамикасы”.

41. Төрлесеннән.
Дәүләт Советы утырышында Татарстан парламенты башлыгы Фәрит Мөхәммәтшин сессиядә катнашучыларга Татарстан Республикасының яңа Юстиция министрын тәкъдим итте. Әлеге вазыйфаны хәзер ТР атказанган юристы Лариса Глухова башкарачак. 

ТР Юстиция министры итеп билгеләнгәнче, Лариса Глухова “Татавтодор” ачык акционерлык җәмгыятенең юридик бүлеген җитәкләгән.
Аннары, көн тәртибенең беренче соравы итеп, Татарстан Республикасы җәмәгать судьяларын сайлау турында мәсьәлә каралды. Аларны парламентка Татарстан Республикасы Президентының Дәүләт-хокук идарәсе җитәкчесе Фәридә Волкова тәкъдим итте.
Утырышта “2014 елга һәм 2015-2016 еллар планлы чорына Татарстан Республикасы бюджеты турында” закон проектын икенче укылышта карады. Аңа Бюджет, салымнар һәм финанслар комитеты тарафыннан хуплауга тәкъдим ителгән төзәтмәләр таблицасы кабул ителде. Анда 294 тәкъдим кергән. 

Комитет рәисе Морат Гаделшин хәбәр иткәнчә, бюджет проектына карата барлыгы 371 төзәтмә кергән. Шуның 286сы – ТР Хөкүмәтеннән, кал-ганнары - Дәүләт Советы депутатларыннан. Шунысын билгеләп үтәргә кирәк: бу юлы КПРФ фракциясе бюджет проектына илледән артык тәкъдим кертергә чакыра. Бюджет, салымнар һәм финанслар комитетыннан кергән тәкъдимнәр саны – сигез. 

Морат Гаделшин, ТР Хөкүмәте төзәтмәләрен яңгыратып, тәкъдимнәрнең 4 блоктан торуын әйтте. ТР Хөкүмәте тарафыннан кертелгән тәкъдимнәр саны – 294. Беренче блокка караган тәкъдимнәр нигезендә, 2014 елда федераль казнадан Татарстан Республикасы бюджетына җибәреләсе өстәмә акча күләме 671,9 млн. сум дип карала. Иң беренче чиратта әлеге субвенцияләр федераль үзәктән республикага тапшырылган 11 вәкаләтне финанслау өчен бирелә һәм Дәүләт корпорациясе – ТКХны реформалаштыруга теләктәшлек итү фондыннан республикага килә торган 1 млрд. 652,5 млн. сум акча күпфатирлы йортларны ремонтлау һәм гражданнарны авария хәлендәге тораклардан күчерү өчен тәгаенләнгән. 

ТР Министрлар Кабинеты тәкъдимнәренең икенче блогы федераль программаларны уртак финанслауга, яңа кертелә торган учреждениеләргә ассигнованиеләр бүлеп бирүгә кагылышлы. Аерым алганда, ятим балаларны торак белән тәэмин итүгә, халыкны эш белән тәэмин итү программасын тормышка ашыруга, иҗтимагый территориаль җирле үзидарәләргә грантларга, дәүләт бурычына хезмәт күрсәтүгә, кайбер федераль программаларны бергәләп финанслауга һәм башка максатларга финанслар карала. 

Өченче блок республиканың дәүләт программаларын кабул итү һәм гамәлдә булганнарын тормышка ашыру белән бәйле. 

Дүртенче блок РФ Финанслар министрлыгы һәм ТР Хисап палатасы рекомендацияләре белән бәйле. Монда редакцион характердагы тәкъдимнәр дә чагылыш тапкан. 

ТР Хөкүмәте тарафыннан бюджетка кертелгән тәкъдимнәр нәтиҗәсендә, Татарстан Республикасы бюджетының 2014 елга керем өлешен – 142 млрд 172 млн 188,0 мең сумга, чыгым өлешен 151 млрд 787 млн 073,4 мең сумга җиткерергә тәкъдим ителә. Бюджет кытлыгын 9 млрд 614 млн 885,4 мең сум итеп тәгаенләү сорала. 

 “2014 елга һәм 2015-2016 еллар планлы чорына Татарстан Республикасы бюджеты турында” закон проекты икенче һәм өченче укылышларда кабул ителде.
Парламентның Законлылык һәм хокук тәртибе комитеты рәисе Шакир Яһудин илнең төп законын кабул итү тарихы, аның үзенчәлекләре һәм төп нигезнамәләре, Россиянең федератив корылышы һәм Россия Конституциясе кабул ителүгә 20 ел тулуны билгеләп үтү турында сөйләп үтте.

“РФ Конституциясенең 20 еллыгы – ил тормышында мөһим вакыйга. Бу, үз чиратында, Конституция узган юл турында фикерләргә, Конституциядәге нигезнамәләрнең нәтиҗәлелеген анализларга, конституцион үсеш проблемалары һәм перспективалары турында уйларга мөмкинлек бирә”, - диде ул. 

Татарстанда Россия Федерациясе Конституциясенең 20 еллыгы уңаеннан чараларга әзерләнү ТР Дәүләт Советы Рәисе Фәрит Мөхәммәтшин җитәкчелегендә, оештыру комитеты тарафыннан расланган план нигезендә алып барыла. 

Хәзерге вакытта ел ахырына кадәр РФ Президенты карамагында Конституцион Совет оештыру мәсьәләсе карала. Ул дәүләт алдында торган конституцион-хокукый бурычларны хәл итү белән шөгыльләнәчәк. 

ТР Дәүләт Советы Рәисе Фәрит Мөхәммәтшин фикеренчә, Россия Конституциясенең 20 еллыгы турындагы мәгълүмат аларга - сәясәтчеләргә -кирәк. Бу Россия Конституциясен кабул иткән көннәрне, аның нинди шартларда кабул ителгәнлеген искә төшерү өчен зарур, дип саный спикер.
ТР Төзелеш, архитектура һәм торак-коммуналь хуҗалык министры Ирек Фәйзуллин Хөкүмәт сәгатендә Татарстан Республикасында күп фатирлы йортларны тоту һәм алар белән идарә итү буенча оешмаларның (торак милекчеләре иптәшлеге һәм идарәче компанияләр) эшчәнлеге, 2013-2014 елларда республикада торак хезмәтләре бәясе үзгәрү динамикасы турында сөйләде. 

Ул торак-коммуналь хезмәтләр өчен түләүнең су, электр белән тәэмин итү һәм башка хезмәтләр, торак хезмәтләре өчен түләү яки торак фондын тоту һәм ремонтлаган өчен түләүләрдән торуын белдерде. 

Муниципаль берәмлекләрнең җирле үзидарә органнары торакларны наймга алып торучылар һәм милекчеләр өчен генә тарифларны билгели. Бу алар идарә формасын сайлап алмаган очракка карый. Милекчеләр йорт хуҗаларының гомуми җыелышында, идарәче компания яки торак милекчеләре иптәшлеге тәкъдиме буенча, идарә формасын үзе сайлап ала, күпфатирлы йортларны карап тоткан һәм ремонтлаган өчен түләүләрне үзе билгели ала, дип саный министр. 

Бүгенге көндә республикада бөтен торак фонды мәйданы 90 млн. 691 мең кв.м. тәшкил итә. 2 млн 300 мең кеше 17 мең 311 күпфатирлы йортларда яши, аларның гомуми мәйданы 67 млн. кв.метрга җитә. Аларның 32 проценты – торак милекчеләре иптәшлеге һәм торак-төзелеш кооперативы, 64 проценты идарәче компанияләр карамагында. 

Министр хәбәр иткәнчә, халыкка күрсәтелә торган хезмәтләрнең саны һәм сыйфатыннан аларның бәясе дә килеп чыга. Төрле районнарда торак хезмәтләре җыелмасы бәясе төрлечә. Казанда бер квадрат метр өчен 22 сум 52 тиен түләргә туры килсә, Кайбыч районында бу күрсәткеч 7 сум 87 тиен тәшкил итә. 

Ирек Фәйзуллин билгеләп үткәнчә, 2014 елда аерым күпфатирлы йортларда торак хезмәтләре өчен түләү тагын артачак. Чөнки капиталь ремонт өчен мәҗбүри түләү кертелә. Ул бер квадрат метр өчен 5 сумнан да ким булмаска тиеш. Ә республика буенча торак-коммуналь хезмәтләр өчен бурыч 3,4 млрд. сум тәшкил итә.
“Татарстан Республикасында йорт хайваннарын тоту турында” закон проектын икенче укылышта кабул итмәделәр. ТР Дәүләт Советы Рәисе Фәрит Мөхәммәтшин аның кешеләр өчен файдалы закон булырга тиешлеген, бу закон проектын тулаем эшләп бетерергә кирәклеген белдерде. 

Билгеле булганча, әлеге закон проекты киң җәмәгатьчелектә зур кызыксыну тудырды. Аны икенче укылышка әзерләгәндә 32 тәкъдим керде. 

Бу закон проекты кешеләрнең теләк-тәкъдимнәрен исәпкә алып эшләнгән. Халык әлеге закон белән бик кызыксына, чөнки урамдагы хуҗасыз этләр проблемасы аларның үзәгенә үткән. Проектны эшләгәндә хайваннарны яклаучы оешмалар фикере дә исәпкә алынган. Гомумән алганда, документның нигезенә Берләшкән милләтләр оешмасының хайваннарны саклау буенча конвенциясе принциплары салынган. 

“Татарстан Республикасында йорт хайваннарын асрау турында” закон проекты йорт хайваннарын тотуның төп принципларын һәм шартларын, аларны урамда йөртү кагыйдәләрен, хуҗаларның хокукларын билгели. Әлеге вазыйфаларга законны эшләүчеләр йорт хайваннарыннан калган калдыкларны җыю һәм иҗтимагый урыннарда йөргәндә борынчык кидерү керә. 

Этләрне сатып алу, аларны аулау, ташлап калдыру, теркәү белән бәйле мәсьәләләр конкретлаштыру максатыннан да закон проектында нормалар каралган. Аерым алганда, республика территориясендә хайваннарның төгәл санын белү, авыруларны кисәтү, югалган хайваннарны табу өчен, әлеге документ йорт хайваннарын республиканың башкарма хакимияте органында теркәүне кертә. Этләрдән кала, башка хайваннарны теркәү мәҗбүри түгел. Әлеге гамәл этләргә карата профилактика чаралары уздыруны җиңеләйтергә мөмкинлек бирер дип уйланыла. 

Бүген закон проекты буенча бәхәс парламентның Экология, табигатьтән файдалану һәм аграр мәсьәләләр комитеты хуплар өчен тәкъдим иткән төзәтмәләр өчен тавыш биргәннән соң ук башланып китте. КПРФ депутаты Артем Прокофьев проектның “Йорт хайваннарын тоту шартлары” статьясының федераль нормаларга каршы килүен, бу нисбәттән юристларның да, прокуратураның да ризасызлыгы булуын әйтеп үтте. Депутат Илсур Сафиуллин тәкъдиме буенча “Җилкә калкымына кадәрге буе 25 сантиметрдан арткан этне күпфатирлы йортта торак милекчеләренең (наемга алучыларның) гомуми җыелышы ризалыгы булган очракта, шулай ук торакның бер кешегә туры килгән нормасы турындагы законнар таләпләре үтәлгән очракта гына тотарга ярый”. Депутат үзе үк аңлатып үткәнчә, монда шәһәр фатирларында яшәүчеләрнең мәнфәгатьләре күз алдында тотыла. Әмма закон проектында чагылыш тапкан мәсьәләләр хәл ителеп бетмәгән. Моның өчен Торак, Гражданлык кодексларына үзгәрешләр кертергә кирәк. Закон проектындагы әлеге 4 статьяны юридик яктан эшләп бетерү зарурлыгы билгеләп үтелде. 

Комитет тарафыннан кире кагылырга тиешле тәкъдимнәр дә депутатларда, аерым алганда, төзәтмәләрнең авторларында ризасызлык уятты. Депутат Светлана Захарова үзенең бөтен тәкъдимнәрен кире алса да, документның бик зәгыйфь булуын, аны эшләп бетерергә кирәклеген белдерде. 

Депутат Рафил Ногманов исә йорт хайваны тәнендәге келәймә һәм (яисә) электрон мәгълүмат чыганагы (микрочип) рәвешендәге идентификация билгесе дигән 5 статьяга карата үз тәкъдимен белдерә. Ул бу рәткә “муенчагы” дигән сүзне өстәргә тели. “Микрочип өчен акчасы булган кеше түләсен. Бу халыкка артык авырлык булачак. Чөнки этләрне күбесенчә пенсионерлар тота”, - диде Р.Ногманов. Закон проектын эшләүчеләрнең берсе булган И.Сафиуллин фикеренчә, муенчак югалырга мөмкин. Чип кыйммәт түгел, ул югалган этне һәм аның хуҗасын табарга мөмкинлек бирә. Р.Ногмановның тәкъдимен кире кактылар. 

Артем Прокофьевның закон проектындагы төшенчәләрне бик тәфсилләп аңлаткан тәкъдиме дә комитет тарафыннан кире кагылган. Илсур Сафиуллин сүзләренчә, депутат бик киң формулировка бирә. “Алар закон текстында алга таба кулланылмый, нигә аларны киңәйтеп аңлатып торырга? Мәсәлән, Җинаять кодексында хайваннарга начар мөнәсәбәтнең ни икәнлеге ачык язылган, шуңа күрә безнең законда аңлатып торырга кирәк түгел”, - диде И.Сафиуллин. Шулай да ул, А.Прокофьевның кайбер тәкъдимнәрен алып, закон проектын тулыландырырга мөмкин дип саный. Спикер шунда закон проектының эшләнеп бетмәвен, проект авторлары белән килешә алмавын билгеләп үтте. 

ТР Дәүләт Советы Рәисе Фәрит Мөхәммәтшин 2 статьяның 6 пунктындагы “муенчаклы кыска бау – ике метрдан кыскарак бау” дигән төшенчәгә тукталды. А.Прокофьев бауның озынлыгын урынга карап билгеләргә кирәклеген әйтте. Мәсәлән, лифтта барганда – бау бер төрле, ә иркенрәк җирдә йөргәндә икенче төрле озынлыкта булырга мөмкин. 

Бүген фикер алышу барышында А.Прокофьевның йорт хайваннарын тоту принциплары турында статьяга керткән тәкъдиме дә каралды. Закон проектын эшләүчеләр “йорт хайваннарын торакның бер кешегә туры килгән нормасы турындагы законнар таләпләре үтәлгән очракта гына тотарга ярый” дип белдерә. Ә А.Прокофьев моңа каршы килә. “Бөтен фатирларда да йорт хайваннарын тота алмыйлар, чөнки мәйданы җитми. Чөнки без тыябыз. Ул безнең эш түгел. Бу нисбәттән санпин нормалары бар”, - дип, ризасызлыгын белдерде коммунист депутат. Ә Сафиуллин, үз чиратында: “Мәйданы җитми икән, тотмасын”, - дип белдерде. 

Фәрит Мөхәммәтшин да, фикер алышуга кушылып: “Безгә бу законның төзелешен карарга кирәк. Колачлый алмаганны колачламаска кирәк. Без артык тәфсилләп карыйбыз”, - диде. 

Илсур Сафиуллин, һич тә бирешмичә, уңайлы тирәлек турындагы нормаларның кечкенә фатирларда эт тотуның кешенең конституцион хокукларын бозуга китерүе турында хәбәр итүен әйтте. “Без башта хайванарны тоту тәртипләрен билгеләп, аннан соң хуҗасызларга тотыначакбыз. Без бу процессны җайга салырга телибез”, - диде И.Сафиуллин. 

Экология, табигатьтән файдалану һәм аграр мәсьәләләр комитеты рәисе Валерий Васильев белдергәнчә, закон проекты авторлары закон проектында бирелгән нормаларны ярты ел эзләгән, чөнки бу өлкәдә федераль нормалар юк, алар санитар нормаларга сылтама бирә. Кулланучылар хокукларын яклау һәм кеше иминлеге өлкәсендә күзәтчелек итү буенча федераль хезмәт җитәкчесе Геннадий Онищенкога мөрәҗәгать итү дә җавапсыз калган. 

Артем Прокофьев сүзләренчә, хуҗасыз этләр проблемасы кала бирә. “Халык бу закон шул проблеманы хәл итәр дип уйлый да, аның белән таныша башлый. Ә без башка юлга кереп киттек. Без йорт хайваннарын тоту турында закон кабул итәчәкбез. Үз законыбыз белән хуҗасыз хайваннарны арттырачакбыз гына. Без хайваннар хуҗалары хокукларын конкрет билгеләргә тәкъдим итәбез”, - диде ул. 

Фикер алышудан соң Фәрит Мөхәммәтшин закон проектын эшләп бетерергә, тәкъдимнәрне 1 декабрьгә кадәр җыюны тәмамларга тәкъдим итте. Бу, үз чиратында, закон проектын декабрьдә - икенче укылышта, гыйнвар-февраль айларында өченче укылышта кабул итәргә мөмкинлек бирәчәк. 

Спикер шулай ук законга бөтен мәсьәләләрне дә кертеп бетереп булмавын, аның башка документларга да сылтама бирә торган булырга тиешлеген әйтте. Закон тулы көченә эшләсен өчен, ТР Министрлар Кабинеты да норматив-хокукый актлар эшләргә тиеш булачак.
	
	                  Депутат берләшмәләрендә


▓ КПРФ фракциясенең 21 ноябрьдә булган утырышында әлеге берләшмәнең агымдагы мәсьәләләре карап тикшерелде. Аларның иң мөһиме итеп депутатлар Дәүләт Советының кырык алтынчы утырышы көн тәртибе буенча фикер алыштылар.

Дәүләт Советы утырышының көн тәртибенә иң беренче һәм әһәмиятле пункт буларак республиканың 2014-2016 елларга бюджеты проекты кертелгәнгә күрә, фракция әгъзалары шул турыдагы закон проектына тәкъдим ителгән төзәтмәләрне карадылар. Бу сорауны тикшерү барышында фракция җитәкчесе Хафиз Миргалимов, коммунистларның шактый тәкъдиме закон проектына кертелгән, дип билгеләп үтте. 

Парламент каравына чыгарылган сораулар буенча фикер алышканнан соң, депутатлар ноябрь һәм декабрь айларының эш планын тикшерделәр. Анда каралган чаралар арасыннан иң зурысы дип 17 декабрьгә билгеләнгән түгәрәк өстәл аталды. Ул Идел буе федераль округында ТКХ проблемаларына багышлана һәм округтагы барлык регионнардан чакырылган депутатлар катнашында уздырылачак. 

	
	                  Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗГАН

Татарстан Республикасы законнары проектлары:
Татарстан Республикасында универсаль электрон карталар чыгару, бирү һәм аларга хезмәт күрсәтүне оештыруның аерым мәсьәләләре турында (ТР Министрлар Кабинеты тарафыннан  5  ноябьдә кертелде); 

Җирле үзидарә органнарына халыкка социаль хезмәт күрсәтү өлкәсендә Татарстан Республикасының аерым дәүләт вәкаләтләрен бирү турында Татарстан Республикасы аерым закон актларының үз көчләрен югалтуын тану хакында (ТР Министрлар Кабинеты тарафыннан  5  ноябьдә кертелде); 

“Татарстан Республикасы дәүләт мөлкәтен хосусыйлаштыру турында” Татарстан Республикасы Законының 3 статьясына үзгәреш кертү хакында (ТР Министрлар Кабинеты тарафыннан  5  ноябьдә кертелде);

Административ хокук бозулар турында Татарстан Республикасы кодексына үзгәрешләр кертү хакында (ТР Министрлар Кабинеты тарафыннан  12  ноябьдә кертелде);

Муниципаль районнарның һәм шәһәр округларының җирле үзидарә органнарына 2016 елгы бөтенросссия авыл хуҗалыгы исәбен алуны үткәрүне әзерләү буенча Татарстан Республикасы дәүләт вәкаләтләрен бирү турында (ТР Дәүләт Советы  депутаты М.Ә. Гаделшин  тарафыннан 19  ноябьдә кертелде);

“Татарстан Республикасында җирле үзидарә турында” Татарстан Республикасы Законына үзгәрешләр кертү хакында (ТР Министрлар Кабинеты тарафыннан  22  ноябьдә кертелде);

Сугыш чоры балаларына дәүләт социаль ярдәм чаралары турында (ТР Дәүләт Советы  депутатлары  Х.Г. Миргалимов,  А.Л. Бикмуллин, Л.И. Иванов, В.И. Кострин,, Р.Ф. Нуретдинов, А.В. Прокофьев тарафыннан  26 ноябьдә кертелде).

ҮЗ КӨЧЕНӘ КЕРГӘН

Татарстан Республикасы Законнары:

“Татарстан Республикасы Иҗтимагый палатасы турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» һәм «Республика Татарстан» газеталарында 9.11.2013 басылып чыкты);

“Яшь гаиләләргә торак шартларын яхшыртуда дәүләт ярдәме күрсәтү турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» һәм «Республика Татарстан» газеталарында 9.11.2013 басылып чыкты);
Җирле үзидарә органнарына торак-коммуналь хуҗалык өлкәсендә аерым дәүләт вәкаләтләрен бирү турында Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 9.11.2013, «Республика Татарстан» газетасында 12.11.2013 басылып чыкты);

Татарстан Республикасының аерым закон актларына үзгәрешләр кертү турында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 16.11.2013, «Республика Татарстан» газетасында 15.11.2013 басылып чыкты);

“Татарстан Республикасында гражданнарга  түләүсез юридик ярдәм күрсәтү турында” Татарстан Республикасы Законының 12 статьясына үзгәрешләр кертү хакында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 20.11.2013, «Республика Татарстан» газетасында 16.11.2013 басылып чыкты);

“Татарстан Республикасында Бала хокуклары буенча вәкаләтле вәкил турында” ТР Законына һәм  Татарстан Республикасының аерым закон актларына үзгәрешләр кертү хакында” Татарстан Республикасы Законына  үзгәрешләр кертү турында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 20.11.2013, «Республика Татарстан» газетасында 16.11.2013 басылып чыкты);
“Татарстан Республикасы дәүләт вазыйфалары турында” Татарстан Республикасы Законының 14 статьясына үзгәреш кертү хакында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 20.11.2013, «Республика Татарстан» газетасында 19.11.2013 басылып чыкты);

Татарстан Республикасы дәүләт хакимияте органнарының Татарстан Республикасы Муниципаль берәмлекләр советы белән үзара эшчәнлеге турында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 20.11.2013, «Республика Татарстан» газетасында 21.11.2013 басылып чыкты);

2014 елга һәм 2015 – 2016 еллар план чорына Татарстан Республикасы бюджеты турында (ТР Дәүләт Советы тарафыннан 2013 елның 24 ноябрендә кабул ителде, «Ватаным Татарстан» һәм  «Республика Татарстан» газеталарында  26.11.2013 басылып чыкты);

“Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 24 октябрендә кабул ителде, «Ватаным Татарстан» газетасында 20.11.2013, «Республика Татарстан» газетасында 26.11.2013 басылып чыкты);

“Татарстан Республикасы җәмәгать судьялары турында” Татарстан Республикасы Законының 4 һәм 6 статьяларына үзгәрешләр кертү хакында (ТР Дәүләт Советы тарафыннан 2013 елның 24 ноябрендә кабул ителде, «Ватаным Татарстан» һәм  «Республика Татарстан» газеталарында  30.11.2013 басылып чыкты).

